
YANGI O‘ZBEKISTONDA 
MAKTABGACHA VA MAKTAB 

TA’LIMI TIZIMI UCHUN 
ZAMONAVIY PEDAGOG 

KADRLAR TAYYORLASHNING 
RIVOJLANISH ISTIQBOLLARI

Sodiqova Yulduzxon Maxamat qizi
Qarshi shahar 20-umumiy o‘rta ta’lim maktabi

Tarix fani o‘qituvchisi
yulduzsodiqova8@gmail.com

Annotatsiya: So‘nggi o‘n yillikda O‘zbekiston ta’lim tizimida amalga oshirilayotgan tub islohotlar orasida pedagog kadrlar 
masalasi alohida o‘rin tutadi, chunki har qanday ta’lim islohotining pirovard natijasi bevosita sinf xonasi yoki maktabgacha 
ta’lim tashkiloti guruhidagi pedagogning kasbiy mahoratiga bog‘liq. Tadqiqot jarayonida rasmiy normativ-huquqiy hujjatlar, 
Milliy statistika qo‘mitasining ochiq ma’lumotlari, tarmoq vazirligining pedagog kadrlar attestatsiyasiga oid ma’lumotlari, 
shuningdek, so‘nggi ilmiy nashrlarda keltirilgan xulosalardan foydalanilgan. Pedagog kadrlar sonining o‘sishi bilan bir 
qatorda, ularning malaka tarkibida hududlar o‘rtasida sezilarli tafovutlar saqlanib qolmoqda. Mazkur holat yaqin istiqbolda 
hal etilishi lozim bo‘lgan asosiy vazifalardan biri hisoblanadi.

Kalit so‘zlar: pedagog kadrlar, maktabgacha ta’lim, dual ta’lim, malaka toifasi, kadrlar tayyorlash tizimi, ta’lim islohoti, 
hududiy tafovut.
Abstract: Among the major reforms implemented in Uzbekistan’s education system over the past decade, the issue of 
teaching personnel occupies a particularly important place, since the ultimate outcome of any educational reform directly 
depends on the professional competence of teachers in school classrooms or groups of preschool educational organi-
zations. The study draws on official regulatory and legal documents, open data from the National Statistics Committee, 
information from the relevant ministry on teacher certification, as well as findings reported in recent scientific publications. 
Alongside the growth in the number of teaching personnel, noticeable regional disparities in their qualification structure 
persist. Addressing these disparities remains one of the key priorities for the near future.

Key words: teaching personnel, preschool education, dual education, qualification category, teacher training system, 
education reform, regional disparities.
Аннотация: Среди масштабных реформ, осуществляемых в системе образования Узбекистана в последнее 
десятилетие, особое место занимает вопрос педагогических кадров, поскольку конечный результат любой обра-
зовательной реформы непосредственно зависит от профессионального мастерства педагога в школьном классе 
или группе дошкольной образовательной организации. В ходе исследования использованы официальные нор-
мативно-правовые документы, открытые данные Национального комитета по статистике, сведения отраслевого 
министерства об аттестации педагогических кадров, а также выводы, представленные в последних научных 
публикациях. Наряду с увеличением численности педагогических кадров сохраняются заметные межрегио-
нальные различия в структуре их квалификационных категорий. Данная ситуация является одной из основных 
задач, требующих решения в ближайшей перспективе.

Ключевые слова: педагогические кадры, дошкольное образование, дуальное образование, квалификационная 
категория, система подготовки кадров, реформа образования, региональные различия.

KIRISH
Yangi O‘zbekistonda ta’lim tizimini modernizatsiya qilish jarayonida maktabgacha va maktab ta’limi uchun 

zamonaviy pedagog kadrlar tayyorlash muhim vazifalardan biri hisoblanadi. Ta’lim mazmunining yangilanishi, 
raqamli texnologiyalarning joriy etilishi va pedagogik yondashuvlarning takomillashuvi o‘qituvchi va tarbiyachi-
lardan yangi kasbiy kompetensiyalarni talab qilmoqda.

Shu sababli pedagog kadrlar tayyorlash tizimini ta’lim amaliyoti bilan uyg‘unlashtirish, nazariy bilim va 
amaliy ko‘nikmalarni birgalikda shakllantirish, dual ta’limni rivojlantirish hamda pedagoglarning uzluksiz kasbiy 

malaka darajasi va hududlar bo‘yicha taqsimotidagi tafovutlarni kamaytirish ham muhim ahamiyat kasb etadi.
Mavzuning dolzarbligini tushunish uchun oddiy bir raqamga e’tibor qaratish kifoya: 2021/2022 o‘quv yilida 

mamlakatda 10 ming 289 ta maktab faoliyat yuritgan bo‘lsa, 2024/2025 o‘quv yilida bu ko‘rsatkich 10 ming 
943 taga yetdi – bir yilning o‘zida 175 taga, ya’ni 1,6 foizga o‘sish. Har bir yangi maktab esa o‘nlab, ba’zan 
yuzlab yangi pedagog kadrga ehtiyoj tug‘diradi.

Demak, savol shundaki: tizim bu tezlikdagi o‘sishga sifat jihatidan bardosh bera olyaptimi, yo‘qmi? Ana shu 
savolga javob topish maqolaning asosiy maqsadi bo‘lib qoladi.

Quyida esa maktabgacha va maktab ta’limi uchun pedagog kadrlar tayyorlash tizimidagi tarixiy tajriba, joriy 
islohotlar va statistik ko‘rsatkichlarni tahlil qilib, ularning asosida rivojlanish istiqbollari tahlil qilinadi.

MAVZUGA OID ADABIYOTLAR SHARHI
Mavzuga oid adabiyotlarni o‘rganishda O‘zbekiston Respublikasining “Ta’lim to‘g‘risida”gi Qonuni [1], 

Vazirlar Mahkamasining 2017 va 2018-yilgi qarorlari [2], shuningdek, ta’lim sohasiga oid Prezident farmon va 
qarorlari asosiy huquqiy manba sifatida tahlil qilindi. Pedagog kadrlar soni, malaka toifalari va hududiy taqsimo-
tini o‘rganishda Milliy statistika qo‘mitasi hamda Maktabgacha va maktab ta’limi vazirligining ochiq ma’lumot-
laridan foydalanildi.

Shuningdek, pedagog kadrlar kompetentligini rivojlantirishga oid ko‘zga ko‘ringan olimlar tadqiqotlarii, 
bo‘lajak boshlang‘ich ta’lim o‘qituvchilarining metodik kompetensiyalarini rivojlantirish bo‘yicha ilmiy maqolalar, 
darsliklar hamda Germaniya, Finlyandiya, Janubiy Koreya va AQSh tajribalariga bag‘ishlangan tadqiqotlar 
o‘rganildi. Mazkur manbalar pedagog kadrlar tayyorlashning huquqiy, tashkiliy, statistik va ilmiy-metodik jihatla-
rini yoritishda asos bo‘lib xizmat qildi.

TADQIQOT METODOLOGIYASI
Tadqiqotda pedagog kadrlar tayyorlash tizimining hozirgi holati va rivojlanish istiqbollarini aniqlash 

maqsadida tahlil, qiyoslash va umumlashtirish usullaridan foydalanildi. Statistik ma’lumotlar asosida pedagog 
kadrlar soni, malaka toifalari va hududiy taqsimotidagi o‘zgarishlar tahlil qilindi. Tarixiy-qiyosiy usul yordamida 
mustaqillik yillarida pedagog kadrlar tayyorlash tizimida amalga oshirilgan islohotlarning asosiy bosqichlari 
o‘zaro solishtirildi. Shuningdek, mavjud ko‘rsatkichlarni hududlar kesimida qiyoslash orqali kadrlar malakasi-
dagi tafovutlar aniqlandi. Olingan natijalarni umumlashtirish asosida maktabgacha va maktab ta’limi uchun 
zamonaviy pedagog kadrlar tayyorlashning ustuvor yo‘nalishlari va amaliy takliflar ishlab chiqildi.

TAHLIL VA NATIJALAR
Statistik ma’lumotlar pedagog kadrlar sonining barqaror o‘sish tendensiyasini ko‘rsatadi. Agar 2015/2016 

o‘quv yilida umumiy o‘rta ta’lim tizimida jami 385 ming nafar o‘qituvchi faoliyat yuritgan bo‘lsa, 2020/2021 
o‘quv yilida bu raqam 508 ming nafarga, 2024/2025 o‘quv yilida esa 564,9 ming nafarga ko‘tarildi. Bugungi 
kunda mamlakatdagi umumiy o‘rta ta’lim tashkilotlarida 6 million 776 ming 333 nafar o‘quvchi ta’lim olayotgan 
bo‘lib, bir pedagogga o‘rtacha 12 nafar o‘quvchi to‘g‘ri kelmoqda – bu ko‘rsatkich, aytish mumkinki, mintaqaviy 
o‘rtacha me’yordan unchalik uzoq emas [4].

Qiziqarli jihati shundaki, agar so‘nggi besh yillikdagi o‘sish sur’ati saqlanib qolsa, 2030/2031 o‘quv yiliga 
borib maktablar soni taxminan 12 ming 100–150 taga, pedagog kadrlar soni esa 700 ming nafar atrofiga yetishi 
mumkin. Albatta, bu raqamlar rasmiy prognoz emas, balki mavjud tendensiyaning shartli davomi sifatida baho
lanishi kerak, chunki demografik, hududiy va byudjet omillari yakuniy natijaga jiddiy ta’sir ko‘rsatishi mumkin [5].

Kadrlar tarkibida yana bir e’tiborga molik holat kuzatilmoqda – jins bo‘yicha nomutanosiblik. Bir yil ichida 
ayol o‘qituvchilar soni 17 ming 500 nafarga oshgan bo‘lsa, erkak o‘qituvchilar soni, aksincha, 4 ming 700 
nafarga qisqargan. Bu tendensiya hududlar bo‘yicha bir xil emas: Toshkent shahrida ayol o‘qituvchilar ulushi 
85,9 foizga yetib, respublika bo‘yicha eng yuqori ko‘rsatkichni tashkil etsa, Jizzax viloyatida bu raqam 58,8 
foizni tashkil etib, nisbatan muvozanatli holatda qolmoqda [6].

Maktabgacha va maktab ta’limi vazirligining pedagog kadrlar attestatsiyasi bazasidagi ma’lumotlarni ko‘rib 
chiqsak, mamlakat bo‘yicha jami kadrlarning atigi 8,82 foizigina oliy malaka toifasiga ega ekanligi ma’lum bo‘ladi. 
Bundan ham tashvishlirog‘i – kadrlarning 21,37 foizi umuman hech qanday malaka toifasiga ega bo‘lmagan, 
ya’ni o‘rta maxsus ma’lumotli xodimlar hisoblanadi [7].

Ammo respublika o‘rtacha foizi hududiy manzarani to‘liq aks ettirmaydi. Ba’zi mintaqalarda toifasiz xodimlar 
ulushi 62,47 foizgacha yetib boradi, holbuki, o‘sha mintaqada oliy malaka toifasiga ega bo‘lgan pedagoglar 
ulushi atigi 0,12 foizni tashkil etadi. Boshqacha aytganda, bir mintaqada har o‘n pedagogdan olti-yettinafari 
amalda hech qanday rasmiy malaka bosqichini bosib o‘tmagan bo‘lib chiqadi. Bunday tafovutni shunchaki 

statistik xato yoki tasodif deb bo‘lmaydi – bu, aftidan, uzoq yillar davomida hududlarga malakali kadr yuborish 
va ularni saqlab qolish siyosatida mavjud bo‘shliqlarning natijasidir.

1-jadval: Quyidagi jadvalda respublika bo‘yicha va eng og‘ir holat kuzatilgan mintaqadagi ko‘rsatkichlar qiyosiy 
tarzda keltirilgan

Malaka toifasi Respublika bo‘yicha o‘rtacha, % Eng og‘ir holatdagi mintaqa, %
Oliy toifa 8,82 0,12
Birinchi toifa 16,12 0,63
Ikkinchi toifa 20,50 4,45
Mutaxassis 33,20 32,34
Toifasiz xodim 21,37 62,47

Manba: Maktabgacha va maktab ta’limi vazirligi, pedkadr.uzedu.uz ma’lumotlar bazasi asosida muallif tomonidan 
tuzilgan.

Nizomiy nomidagi Toshkent davlat pedagogika universiteti negizida Nizomiy nomidagi O‘zbekiston milliy 
pedagogika universiteti tashkil etildi. Bu qadamning mohiyati shundaki, endilikda pedagogik ta’lim yo‘nalishi 
bo‘yicha yagona metodologik markaz shakllanmoqda, bu esa mintaqadagi boshqa pedagogika institutlari 
uchun ham namunaviy o‘quv dasturlarini ishlab chiqishga zamin yaratadi. Aslida, bugungi o‘zgarishlarning 
ildizlarini 2017 yilga borib ham ko‘rish mumkin . O‘shanda Vazirlar Mahkamasining 187-sonli qarori bilan 
ilmiy-ta’lim klasteri tizimiga asos solingan edi. Klaster deganda, sodda qilib aytganda, maktabgacha, o‘rta va 
oliy ta’lim muassasalarining ochiq dasturlar kompleksi orqali ish beruvchilar bilan birgalikda kadr tayyorlashi 
tushuniladi [3]. Maqsad esa aniq – amaliyotga tayangan, zamonaviy pedagogik texnologiyalardan erkin foyda-
lana oladigan kompetent pedagogni tarbiyalash.

So‘nggi ilmiy adabiyotlarni ko‘zdan kechirar ekanmiz, xorijiy tajribaga murojaat qilish tendensiyasi kucha
yib borayotganini sezish mumkin. Xususan, bo‘lajak boshlang‘ich ta’lim o‘qituvchilarining metodik kompetensi-
yasini rivojlantirish borasida Germaniya, Finlyandiya, Janubiy Koreya va AQSh tajribasi ko‘p tilga olinmoqda; 
bu mamlakatlarda qo‘llaniladigan pedagogik hamkorlik, mentorlik tizimi va amaliyot bilan chambarchas inte-
gratsiya modellari alohida qiziqish uyg‘otadi. Muhimi, ushbu tadqiqotlarda xorijiy tajribani shunchaki ko‘chirib 
olish emas, balki uning O‘zbekiston sharoitiga moslashtirilishi masalasi ham ko‘tarilgan [8].

Muhokama va xulosa. Yuqorida keltirilgan natijalarni umumlashtirar ekanmiz, bir qarashda ziddiyatli, lekin 
aslida mantiqiy bog‘liq bo‘lgan ikki tendensiyani ko‘rish mumkin.

Bir tomondan, kadrlar sonining barqaror o‘sishi, institutsional islohotlar – yagona pedagogik universitet, 
dual ta’lim modeli – va ish haqining muntazam oshirilishi tizimning tashkiliy jihatdan mustahkamlanayotganidan 
dalolat beradi.

Ikkinchi tomondan, malaka toifalari tarkibidagi keskin hududiy tafovut, ayrim mintaqalarda toifasiz xodimlar 
ulushining 60 foizdan oshib ketishi, sifat jihatidan hali ham jiddiy tengsizlik mavjudligini ko‘rsatadi [9].

Sirtqi ta’lim shaklining bekor qilinishi va dual modelga o‘tish, balki bir necha yildan keyin – ya’ni yangi 
tartibda tayyorlangan bitiruvchilar mehnat bozoriga chiqgandan so‘nggina – to‘liq namoyon bo‘ladi. Shu bois 
hozirgi paytda faoliyat yuritayotgan, ayniqsa uzoq va chekka hududlardagi toifasiz pedagoglarning malakasini 
oshirish masalasi kechiktirib bo‘lmaydigan, tezkor yechim talab qiluvchi yo‘nalish sifatida qolmoqda [10].

Xorijiy tajribaga nazar tashlasak, Finlyandiya va Janubiy Koreyada qo‘llanilayotgan mentorlik va amaliyot 
bilan uzviy bog‘liq tayyorlash modellari O‘zbekiston sharoitiga qisman moslashtirilishi mumkin degan xulosaga 
kelish mumkin. Ammo bu o‘rinda ehtiyotkorlik zarur – chunki, adabiyotlarda ko‘p bora ta’kidlanganidek, xorijiy 
modelni mahalliy ijtimoiy-iqtisodiy va madaniy kontekstdan tashqarida mexanik ravishda ko‘chirish kutilgan 
natijani bermasligi mumkin.

XULOSA VA TAKLIFLAR
Olib borilgan tahlillar pedagog kadrlar tayyorlash tizimini takomillashtirish ta’lim sifatini ta’minlashning 

ustuvor yo‘nalishlaridan biri ekanligini ko‘rsatadi. Pedagog kadrlarning kasbiy tayyorgarligi, malaka darajasi va 
zamonaviy pedagogik faoliyatga tayyorligi ta’lim tizimida amalga oshirilayotgan islohotlarning amaliy natijador-
ligini belgilovchi muhim omillar hisoblanadi. Shu nuqtayi nazardan, pedagog kadrlar tayyorlash tizimi bugungi 
kunda miqdoriy o‘sish bilan bir qatorda, sifat jihatidan yangi rivojlanish bosqichiga o‘tishni taqozo etmoqda.

Tahlil natijalari pedagog kadrlar sonining ortib borishi bilan bir qatorda, ularning malaka tarkibi va kasbiy 
tayyorgarlik darajasida hududlar kesimida muayyan tafovutlar mavjudligini ko‘rsatadi. Mazkur holat pedagog 
kadrlar tayyorlash va ularning malakasini oshirish siyosatini hududlarning real ehtiyojlari bilan yanada uyg‘un-
lashtirish zaruratini yuzaga keltiradi. Bunda kadrlar ta’minotini faqat son ko‘rsatkichlari asosida emas, balki 

maqsadga muvofiq.
Pedagog kadrlar tayyorlash tizimining istiqboldagi samaradorligi, avvalo, institutsional islohotlarning izchil 

va barqaror davom ettirilishi, pedagog mehnatini rag‘batlantirish mexanizmlarining takomillashtirilishi hamda 
hududlar o‘rtasidagi malakaviy tafovutlarni kamaytirishga qaratilgan maqsadli chora-tadbirlarning amalga oshi-
rilishiga bog‘liq. Ayniqsa, oliy ta’lim muassasalaridagi nazariy tayyorgarlikni maktab va maktabgacha ta’lim 
tashkilotlaridagi real pedagogik faoliyat bilan integratsiyalash pedagog kadrlar tayyorlash sifatini oshirishning 
muhim shartlaridan biri hisoblanadi.

Shu jihatdan, dual ta’lim modelini pedagog kadrlar tayyorlash tizimiga bosqichma-bosqich va tizimli joriy 
etish alohida ahamiyat kasb etadi. Mazkur model bo‘lajak pedagogning nazariy bilimlarini bevosita amaliy 
faoliyat bilan uyg‘unlashtirish, kasbiy muhitga erta moslashish, pedagogik vaziyatlarni mustaqil tahlil qilish va 
amaliy kompetensiyalarni shakllantirish imkoniyatlarini kengaytiradi. Bunda oliy ta’lim muassasasi, maktab-
gacha ta’lim tashkiloti va umumta’lim maktabi o‘rtasidagi hamkorlikning aniq tashkiliy-pedagogik mexanizmla-
rini ishlab chiqish muhimdir.

Yuqoridagilardan kelib chiqib, quyidagi amaliy takliflarni ilgari surish mumkin:
•	 hududlar kesimida pedagoglarning malaka toifasi, kasbiy tayyorgarligi va kadrlar bilan ta’minlanganlik 

ko‘rsatkichlarini muntazam monitoring qilish tizimini takomillashtirish hamda toifasiz pedagoglar ulushi 
nisbatan yuqori bo‘lgan hududlarga maqsadli qayta tayyorlash va malaka oshirish dasturlarini yo‘naltirish;

•	 pedagog kadrlarga bo‘lgan ehtiyojni hududlar, ta’lim bosqichlari va mutaxassisliklar kesimida muntazam 
prognoz qilish hamda pedagog kadrlar tayyorlash parametrlarini ushbu ehtiyojlar bilan muvofiqlashtirib 
borish;

•	 dual ta’lim modelini amalga oshirishda oliy ta’lim muassasalari bilan hamkorlik qiluvchi umumta’lim makta-
blari va maktabgacha ta’lim tashkilotlari tarmog‘ini bosqichma-bosqich kengaytirish, ayniqsa, viloyat 
markazlaridan uzoqda joylashgan hududlarda amaliyot bazalarini rivojlantirish;

•	 bo‘lajak pedagoglarning pedagogik amaliyotini faqat kuzatuv faoliyati sifatida emas, balki mustaqil dars va 
mashg‘ulotlarni rejalashtirish, o‘tkazish, natijalarni tahlil qilish, refleksiya yuritish va tajribali pedagoglardan 
muntazam qayta aloqa olishni qamrab oladigan uzluksiz kasbiy tayyorgarlik jarayoni sifatida tashkil etish;

•	 xorijiy mentorlik va pedagogik amaliyotni integratsiyalash tajribalarini milliy ta’lim tizimining tashkiliy, 
hududiy va pedagogik xususiyatlariga moslashtirgan holda, dastlab pilot loyihalar doirasida sinovdan o‘tka-
zish va samarali natijalarni bosqichma-bosqich ommalashtirish;

•	 pedagoglarning kasbiy rivojlanishini rag‘batlantirishda malaka toifasi bilan bir qatorda ularning amaliy 
kompetensiyalari, innovatsion metodlardan foydalanish qobiliyati, kasbiy rivojlanish faolligi va ta’lim nati-
jalariga qo‘shgan hissasini hisobga olish mexanizmlarini takomillashtirish;

•	 pedagog kadrlar tayyorlash, qayta tayyorlash va malaka oshirish jarayonlari o‘rtasidagi uzviylikni kuchay
tirish hamda pedagogning oliy ta’lim bosqichidan boshlab butun kasbiy faoliyati davomida uzluksiz rivojla-
nishini qo‘llab-quvvatlovchi yagona kasbiy rivojlanish tizimini shakllantirish.
Umuman olganda, pedagog kadrlar tayyorlash tizimini rivojlantirishda “tayyorlash – amaliyot – attestat-

siya – malaka oshirish – kasbiy rivojlanish” bosqichlarini o‘zaro bog‘langan yagona tizim sifatida tashkil etish 
muhim ahamiyatga ega. Bunday yondashuv pedagoglarning kasbiy salohiyatini izchil rivojlantirish, hududlar 
kesimida malakali kadrlarga bo‘lgan ehtiyojni muvozanatlashtirish hamda ta’lim tizimida amalga oshirilayotgan 
islohotlarning amaliy samaradorligini oshirishga xizmat qiladi.

